Ақпарат
     Жылымды ауылының негізгі орта мектебінде 7 қазан күні қарттар мерекесіне орай «Қарттардың тілегі-ел амандығы, жұрт тыныштығы» тақырыбында мерекелік іс-шара өтті. 
      Мақсаты: : оқушы бойына халқымыздың асыл қасиеттерін сіңіру, үлкенді сыйлау, өз ата – бабасын ұмытпай сақтау үшін және салт – дәстүрден нәр алып өсуіне, инабаттылыққа, жақсы мен жаманды ажырата білуге аталы сөзден ғибрат алуға тәрбиелеу.
      Жүргізушілер 7-сынып оқушысы Жылқыбай Әділ мен 8- сынып оқушысы Сақтаған Гүлден болды. Мерекелік бағдарламамызды «Жақсы көрем атамды, жақсы көрем әжемді» әсем ән шашумен  3- сынып оқушыларды бастады. Келген ата-әжелерімізге өздерінің өлең шумақтарын  дайындық сыныбымен 1- сынып оқушылары тарту етті. «Әже» әнін 4 сынып оқушылары шырқап келген  көрермен көңілінен шықты. «Құтты болсын мереке» видео көрсетіліп, оқушылар қолдарынан жасаған ашық хаттар таратылды. Өз отбасынан жылу таппаған қаншама қарттарымыз қарттар үйлерінде өмірлерін жалғастыруда осыған орай «Әке қадірі» , «Қарттар үйі» атты көріністерді 7-8 сынып оқушылары қойылым көрсетіп, ата-әжелердің көңілдерінен шыға білді.Мың бұрала «Қазақ биін» 9 сынып оқушылары билеп , сахна төрін нұрландыра түсті. 5-6 сынып оқушылары «Қайдасың сен әже» әнін шырқап, келген көрермен көңілінен шыға білді.Келген қонақтар ішінен ауыл ақсақалы Қаратай ата мен Өміртай атамыз оқушыларға өз баталарын беріп, ризашылықтарын айтты.Іс-шара жақсы деңгейде өтіп, келген ата-әжелеріміз көтеріңкі көңіл-күмен үйлеріне тарқады.

